
I. DISPOSICIONS XERAIS

XEFATURA DO ESTADO

10751 Real decreto lei 5/2018, do 27 de xullo, de medidas urxentes para a adaptacion
do dereito espariol a normativa da Unién Europea en materia de proteccion de
datos.

O Regulamento (UE) 2016/679 do Parlamento Europeo e do Consello, do 27 de abril
de 2016, relativo a proteccién das persoas fisicas no que respecta ao tratamento dos seus
datos persoais e a libre circulacion destes datos e polo que se derroga a Directiva 95/46/
CE (Regulamento xeral de proteccion de datos), € plenamente aplicable en Espafia desde
o pasado 25 de maio.

O Regulamento xeral de proteccion de datos sup6n unha profunda modificacién do
réxime vixente en materia de proteccion de datos persoais, non soamente desde o punto
de vista substantivo e de cumprimento polos suxeitos obrigados, sendn particularmente no
que atinxe a actividade de supervision por parte das autoridades de control que aquel
regula.

Ademais, a plena aplicacién do Regulamento xeral de proteccion de datos implica que
se deban considerar desprazadas por el aquelas disposiciéns de dereito interno que non
resulten conformes co réxime que este regulamento establece. Asi sucederia con moitos
dos preceptos da Lei organica 15/1999, do 13 de decembro, de proteccion de datos de
caracter persoal e 0 seu regulamento de desenvolvemento, aprobado polo Real decreto
1720/2007, do 21 de decembro.

Por outra parte, numerosos preceptos do Regulamento europeo remitense ao seu
desenvolvemento, obrigatorio ou potestativo, polos Estados membros, cun total de
cincuenta e seis remisions aos ordenamentos nacionais. De entre estas remisions, o
Regulamento impdén aos Estados membros, entre outras cuestions, a regulacion do
estatuto das autoridades de control, a determinacion do réxime aplicable aos inspectores
dun terceiro Estado que leven a cabo actividades conxuntas de investigacién ou a
designacion da autoridade que representara o Estado membro no Comité Europeo de
Proteccion de Datos.

Outras disposicions do Regulamento xeral de proteccion de datos exixen unha
adecuacion do dereito interno, mesmo que non exista unha remisién directa e expresa a
el. Asi, ben que o Regulamento europeo establece un réxime sancionador en que se
tipifican as condutas tipicas, non regula cuestions tan esenciais como os prazos de
prescricion desas infraccidns, ao considerar que esta cuestion corresponde ao
ordenamento dos Estados membros. Do mesmo modo, establece un procedemento de
cooperacion entre os Estados membros nos supostos de tratamentos denominados
transfronteirizos, coa participacion de todas as autoridades implicadas, pero non regula o
modo en que o dereito interno dos Estados se debera ver afectado como consecuencia
dos tramites previstos na propia norma europea para estes procedementos.

A necesidade de adaptar o marco normativo interno ao Regulamento xeral de
proteccion de datos supuxo a aprobacion polo Consello de Ministros, na sua sesion do 10
de novembro de 2017, dun proxecto de lei organica, remitido as Cortes Xerais, que
actualmente se encontra en tramitacién parlamentaria.

Tendo en conta o anterior, e sen prexuizo de que os aspectos que configuran o contido
esencial do dereito fundamental a proteccion de datos de caracter persoal se deban
incorporar a unha lei organica, non € menos certo que en determinadas cuestiéons que non
son obxecto de reserva de lei organica resulta imprescindible a adopcién urxente dunha
norma con rango de lei que permita a adaptacion do dereito espariol ao Regulamento xeral
de proteccion de datos. Noutras palabras, o obxecto deste real decreto lei limitase a

adecuacion de noso ordenamento ao Regulamento europeo naqueles aspectos concretos
que, sen rango organico, non admiten demora e débese entender sen prexuizo da
necesidade dunha lexislacion organica de proteccién de datos que procure a plena
adaptacién da normativa interna aos estandares fixados na materia pola Unién Europea a
través dunha disposicion directamente aplicable.

O real decreto lei comprende catorce artigos estruturados en tres capitulos, duas
disposicions adicionais, duas transitorias, unha derrogatoria e unha derradeira. O seu
contido afecta unicamente cuestiéns cuxa inmediata incorporacion ao dereito interno
resulta imprescindible para a adecuada aplicacion en Espafa do Regulamento xeral de
proteccidon de datos e que non estan excluidas do ambito do lexislador de urxencia polo
artigo 86 da Constitucion espafola.

O capitulo | atende & necesidade de identificar o persoal competente para o exercicio
dos poderes de investigacion que o Regulamento xeral de protecciéon de datos outorga no
seu artigo 58.1 as autoridades de control. Isto exixe que o dereito interno regule 0 modo
en que se poderan exercer eses poderes, que persoas exerceran a actividade de
investigacién e inspeccion e en que consistiran esas atribucions expresamente
establecidas no Regulamento europeo desde o punto de vista do ordenamento espafiol.
Asi mesmo, e en aplicacion do artigo 62.3 do Regulamento xeral de proteccién de datos,
cémpre determinar o réxime aplicable ao persoal das autoridades de supervision doutros
Estados membros que participen en actuacions conxuntas de investigacion.

O capitulo Il articula o innovador réxime sancionador establecido no Regulamento
xeral de proteccion de datos, substituindo os tipos infractores actualmente contidos na Lei
organica 15/1999 pola remisién aos que estan establecidos nos nimeros 4, 5 e 6 do artigo
83 do citado regulamento, o que resulta totalmente necesario. Ademais, existen duas
cuestions sobre as cales é ineludible que o dereito interno adopte disposicions que
garantan a efectividade deste réxime sancionador e a seguranza xuridica na sua
aplicacion. A primeira refirese a necesaria delimitacion dos suxeitos que poderian incorrer
na responsabilidade derivada da aplicacion dese réxime sancionador. A segunda reviste
ainda maior importancia e refirese a necesidade de determinar os prazos de prescricion
das infraccions e sanciéns previstas na norma europea.

O capitulo Il contén a regulacién do procedemento en caso de que exista unha posible
vulneracion do Regulamento xeral de proteccion de datos. Neste punto, é preciso ter en
conta que o Regulamento distingue na practica tres tipos de tratamentos a que aplicaria
distintas normas procedementais: os tratamentos transfronteirizos, definidos polo artigo
4.23 do Regulamento xeral de proteccion de datos, os transfronteirizos con relevancia
local nun Estado membro, a que se refire o seu artigo 56, e aqueles que terian a condicién
de exclusivamente nacionais, entre os cales figuran, en todo caso, os previstos no artigo
55 da norma europea. O Regulamento europeo prevé unha serie de tramites especificos
para os dous primeiros supostos, entre os cales se encontran os necesarios para
determinar a competencia da autoridade de control principal, asi como os que permiten a
adopcion dunha decision consensuada entre as autoridades principal e interesadas no
procedemento. Nestes casos, a regulacion europea establece a obrigacion de que a
autoridade principal someta os distintos proxectos de decision as restantes autoridades,
que disporan de prazos taxados para emitiren «observacions pertinentes motivadas», e
prevé o sometemento da resolucion ao Comité Europeo de Proteccion de Datos en caso
de non se alcanzar un acordo entre todas elas.

Estas previsions débense trasladar a normas que regulen o procedemento en caso de
se presentar unha reclamacion ante a Axencia Espafola de Proteccion de Datos, asi como
nos supostos en que, sen ter recibido reclamacion, tefia a condicién de autoridade principal
respecto da reclamacion recibida noutro Estado membro ou considere que debe intervir
como interesada nun procedemento xa aberto.

Todo isto impdn a necesidade de incorporar ao procedemento fases especificas como
a admision a tramite das reclamaciéns ou a posibilidade de arquivamento provisorio do

expediente nos supostos en que a Axencia Espafiola de Proteccion de Datos non tramite
a reclamacion pero poida ter que resolver sobre ela. En particular, é indispensable incluir
nas normas de procedemento a sua suspension nos supostos en que proceda pedir o
parecer das autoridades doutros Estados membros durante todo o tempo previsto para a
sla obtencion, dado que, en caso contrario, existe unha probabilidade moi alta de
caducidade dos procedementos, coas consecuencias negativas que isto carreta non so
para a aplicabilidade en Espafa das normas de proteccién de datos sendn para a garantia
do dereito fundamental dos cidadans europeos no seu conxunto naqueles casos en que a
Axencia Espafiola de Proteccion de Datos tefia a condicion de autoridade de control
principal.

En definitiva, este ultimo capitulo ten como obxectivo facer posible a aplicacion das
especialidades do réxime procedemental do Regulamento xeral de protecciéon de datos,
nun contexto en que, sendo a norma europea directamente aplicable, xa se puxeron en
marcha procedementos de especial transcendencia ao abeiro deste réxime.

Por ultimo, en cumprimento do artigo 68.4 do Regulamento xeral de proteccién de
datos, a disposicion adicional primeira designa como representante de Espafia no Comité
Europeo a Axencia Espafola de Proteccién de Datos, que informara as autoridades
autondémicas acerca das decisioéns adoptadas no citado organismo da Unién e pedira o seu
parecer cando se trate de materias da sia competencia. Pola sua parte, a disposicion
adicional segunda contén previsions no relativo a publicidade das resolucions da Axencia
Espafiola de Proteccion de Datos, a fin de garantir a transparencia da sua actuacion, ante
0 novo marco procedemental configurado polo Regulamento xeral de proteccion de datos.

En consecuencia, & vista dos feitos descritos, a extraordinaria e urxente necesidade
deste real decreto lei resulta plenamente xustificada. Dada a plena aplicacién do
Regulamento xeral de proteccion de datos desde o 25 de maio de 2018 até a completa
adecuacion a el do noso ordenamento, que so sera posible a través dunha nova lexislacion
organica, é ineludible a adopcion dunha disposicion con rango de lei que permita a
adaptaciéon do dereito espafiol en varias cuestidbns 4 normativa da Unién Europea en
materia de proteccion de datos, para garantir de forma efectiva o dereito do artigo 18.4 da
Constitucion nun marco de seguranza xuridica. En coherencia con isto, a vixencia deste
real decreto lei limitase ao periodo que medie entre o dia seguinte ao da sua publicacion
no Boletin Oficial del Estado e a entrada en vigor da nova lei organica, que se encontra en
tramitacion parlamentaria.

Ademais, este real decreto lei non afecta o ordenamento das institucions basicas do
Estado, os dereitos, deberes e liberdades dos cidadans regulados no titulo | da
Constitucion, o réxime das comunidades auténomas nin o dereito electoral xeral.

En definitiva, de todo o anterior resulta que, neste caso, o real decreto lei representa
un instrumento constitucionalmente licito, en canto pertinente e adecuado para a
consecucion do fin que xustifica a lexislacion de urxencia, que non é outro, tal como
reiteradamente exixiu o noso Tribunal Constitucional, que acorrer a unha situacion
concreta, dentro dos obxectivos gobernamentais, que por razéns dificiles de prever require
unha accién normativa inmediata nun prazo mais breve que o requirido pola via normal ou
polo procedemento de urxencia para a tramitacion parlamentaria das leis.

Por tanto, no conxunto e en cada unha das medidas que se adoptan, concorren, pola
sUa natureza e finalidade, as circunstancias de extraordinaria e urxente necesidade que
exixe o artigo 86 da Constitucion espafola como presupostos habilitantes para a
aprobacion dun real decreto lei.

Na sua virtude, en uso da autorizacion contida no artigo 86 da Constitucion espafola,
por proposta da ministra de Xustiza, logo de deliberacion do Consello de Ministros na sua
reunién do dia 27 de xullo de 2018,

DISPONO:

CAPITULO |

Inspeccion en materia de proteccion de datos

Artigo 1. Ambito e persoal competente para o exercicio da actividade de investigacion da
Axencia Espariola de Proteccion de Datos.

1. A actividade de investigacién da Axencia Espafiola de Proteccion de Datos sera
efectuada polos funcionarios da Axencia ou por funcionarios alleos a ela habilitados
expresamente polo seu director.

2. Nos casos de actuacions conxuntas de investigacién conforme o disposto no artigo
62 do Regulamento (UE) 2016/679, o persoal das autoridades de control doutros Estados
membros de Unidon Europea que colabore coa Axencia exercera as suas facultades
conforme o previsto na normativa espanola e baixo a orientacion e en presenza do persoal
desta.

3. Os funcionarios que desenvolvan actividades de investigacion teran a
consideracion de axentes da autoridade no exercicio das suas funciéns e estaran
obrigados a gardar segredo sobre as informacions que cofiezan con ocasion de tal
exercicio, mesmo despois de teren cesado nel.

Artigo 2. Alcance da actividade de investigacion.

Os que desenvolvan a actividade de investigacion poderan obter as informacions
precisas para o cumprimento das suas funciéns, realizar inspeccions, requirir a exhibicion
ou o envio dos documentos e datos necesarios, examinalos no lugar en que se encontren
depositados ou onde se leven a cabo os tratamentos, obter copia deles, inspeccionar os
equipamentos fisicos e l6xicos e requirir a execucion de tratamentos e programas ou
procedementos de xestion e soporte do tratamento suxeitos a investigacion. Os poderes
de investigacion no que se refire a entrada en domicilios débense exercer de conformidade
coas normas procesuais, en particular, nos casos en que sexa precisa a autorizacion
xudicial previa. Cando se trate de 6rganos xudiciais ou oficinas xudiciais o exercicio das
facultades de inspeccion efectuarase a través e por mediacion do Consello Xeral do Poder
Xudicial.

CAPITULO Il

Réxime sancionador en materia de proteccion de datos

Artigo 3. Suxeitos responsables.

1. Estan suxeitos ao réxime sancionador establecido no Regulamento (UE) 2016/679
€ na normativa espanola de proteccién de datos:

a) Os responsables dos tratamentos.

b) Os encargados dos tratamentos.

c) Os representantes dos responsables ou encargados dos tratamentos non
establecidos no territorio da Unién Europea.

d) As entidades de certificacion.

e) As entidades acreditadas de supervision dos codigos de conduta.

2. Non sera de aplicacién ao delegado de proteccion de datos o réxime sancionador
nesta materia.

Artigo 4. Infraccions.

Constitlen infracciéns as vulneraciéons do Regulamento (UE) 2016/679 a que se refiren
0s numeros 4, 5 e 6 do seu artigo 83.

Artigo 5. Prescricién das infraccions.

1. As infraccions previstas nos nimeros 5 e 6 do artigo 83 do Regulamento (UE)
2016/679 prescribiran aos tres anos.

2. As infracciéns previstas no artigo 83.4 Regulamento (UE) 2016/679 prescribiran
aos dous anos.

3. Interrompera a prescricion a iniciacion, con cofiecemento do interesado, do
procedemento sancionador, e reiniciarase o prazo de prescricion se o expediente
sancionador estiver paralizado durante mais de seis meses por causas non imputables ao
presunto infractor.

Cando a Axencia Espafiola de Proteccion de Datos tefia a condicién de autoridade de
control principal e deba seguirse o procedemento previsto no artigo 60 do Regulamento
(UE) 2016/679, interrompera a prescricion o cofiecemento formal polo interesado do
proxecto de acordo de inicio que sexa sometido as autoridades de control interesadas.

Artigo 6. Prescricion das sanciéns.

1. As sancions impostas en aplicacion do Regulamento (UE) 2016/679 prescriben
nos seguintes prazos:

a) As sancions por importe igual ou inferior a 40.000 euros prescriben no prazo dun
ano.

b) As sanciéns por importe comprendido entre 40.001 e 300.000 euros prescriben
aos dous anos.

c) As sanciéns por un importe superior a 300.000 euros prescriben aos tres anos.

2. O prazo de prescricion das sancions comezara a contarse desde o dia seguinte a
aquel en que sexa executable a resolucién pola cal se impoén a sancidn ou transcorrese o
prazo para impugnala.

3. A prescricion interromperase pola iniciacion, con cofiecemento do interesado, do
procedemento de execucion, e volvera transcorrer o prazo se estiver paralizado durante
mais de seis meses por causa non imputable ao infractor.

CAPITULO Il

Procedementos en caso de posible vulneracion da normativa de proteccion de
datos

Artigo 7. Réxime xuridico.

1. As disposicions deste capitulo seran de aplicacién aos procedementos tramitados
pola Axencia Espafiola de Proteccion de Datos nos supostos en que un afectado reclame
que non foi atendida a sua solicitude de exercicio dos dereitos recofiecidos nos artigos 15
a 22 do Regulamento (UE) 2016/679, asi como nos que aquela investigue a existencia
dunha posible infraccién do disposto no mencionado regulamento e na normativa espariola
de proteccién de datos.

2. Os procedementos tramitados pola Axencia Espafiola de Proteccion de Datos
rexeranse polo disposto no Regulamento (UE) 2016/679, na normativa espafiola de
proteccién de datos e, en canto non as contradigan, con caracter subsidiario, polas normas
xerais sobre os procedementos administrativos.

Artigo 8. Forma de iniciacién do procedemento e duracion.

1. Cando o procedemento se refira exclusivamente a falta de atencién dunha
solicitude de exercicio dos dereitos establecidos nos artigos 15 a 22 do Regulamento (UE)
2016/679, iniciarase por acordo de admisién a tramite, que se adoptara conforme o
establecido no artigo seguinte.

Neste caso, o prazo para resolver o procedemento sera de seis meses contados desde
a data en que fose notificado ao reclamante o acordo de admision a tramite. Transcorrido
ese prazo, o interesado podera considerar estimada a sua reclamacion.

2. Cando o procedemento tefia por obxecto a determinacién da posible existencia
dunha infraccién do disposto no Regulamento (UE) 2016/679 e na normativa espafola de
proteccion de datos, iniciarase mediante acordo de inicio adoptado por propia iniciativa ou
como consecuencia de reclamacion.

Se o procedemento se funda nunha reclamacién formulada ante a Axencia Espafiola
de Proteccién de Datos, con caracter previo, esta decidira sobre a sta admisién a tramite,
conforme o disposto no artigo seguinte.

Cando foren de aplicacion as normas establecidas no artigo 60 do Regulamento (UE)
2016/679, o procedemento iniciarase mediante a adopcion do proxecto de acordo de inicio
de procedemento sancionador, do cal se dara cofiecemento formal ao interesado para os
efectos previstos no artigo 5 deste real decreto lei.

Admitida a tramite a reclamacién, asi como nos supostos en que a Axencia Espariola
de Proteccién de Datos actue por propia iniciativa, con caracter previo ao acordo de inicio
podera existir unha fase de actuaciéns previas de investigacién, que se rexera polo
previsto no artigo 11 deste real decreto lei.

O procedemento tera unha duracion maxima de nove meses contados desde a data
do acordo de inicio ou, se for o caso, do proxecto de acordo de inicio. Transcorrido ese
prazo, producirase a sua caducidade e, en consecuencia, o arquivamento de actuacions.

3. O procedemento podera tamén tramitarse como consecuencia da comunicacion a
Axencia Espafiola de Proteccion de Datos, por parte da autoridade de control doutro
Estado membro da Union Europea, da reclamacion formulada ante ela, cando a Axencia
Espanola de Proteccion de Datos tefia a condicion de autoridade de control principal para
a tramitacién dun procedemento, conforme o disposto nos artigos 56 e 60 do Regulamento
(UE) 2016/679. Sera neste caso de aplicacion o disposto no numero 1 e nos paragrafos
primeiro, terceiro, cuarto e quinto do numero 2.

4. Os prazos de tramitacion establecidos neste artigo, asi como os de admision a
tramite regulado polo nimero 5 do artigo seguinte e de duracion das actuaciéns previas de
investigacion previsto no artigo 11.2 deste real decreto lei, quedaran automaticamente
suspendidos cando se deba pedir informacion, consulta, solicitude de asistencia ou
pronunciamento preceptivo dun érgano ou organismo da Union Europea ou dunha ou
varias autoridades de control dos Estados membros, conforme o establecido no
Regulamento (UE) 2016/679, polo tempo que medie entre a solicitude e a notificacion do
pronunciamento a Axencia Espafola de Proteccion de Datos.

Artigo 9.  Admisién a tramite das reclamacions.

1. Cando se presente ante a Axencia Espafola de Proteccién de datos unha
reclamacion, esta debera avaliar a siia admisibilidade a tramite, de conformidade coas
previsidns deste artigo.

2. A Axencia Espafiola de Proteccion de Datos non admitira as reclamaciéns
presentadas cando non versen sobre cuestions de proteccion de datos de caracter persoal,
carezan manifestamente de fundamento, sexan abusivas ou non acheguen indicios
racionais da existencia dunha infraccion.

3. Igualmente, a Axencia Espafola de Proteccién de Datos poderd non admitir a
reclamacion cando o responsable ou encargado do tratamento, logo de advertencia
formulada pola Axencia, adoptase as medidas correctivas encamifiadas a por fin ao posible

incumprimento da lexislacion de proteccion de datos e concorra algunha das seguintes
circunstancias:

a) Que non se causase prexuizo ao afectado.
b) Que o dereito do afectado quede plenamente garantido mediante a aplicaciéon das
medidas.

4. Antes de resolver sobre a admision a tramite da reclamacion, a Axencia Espanola
de Proteccion de Datos podera remitila ao delegado de proteccion de datos que, se for o
caso, designase o responsable ou encargado do tratamento ou ao organismo de
supervision establecido para a aplicacion dos cédigos de conduta, a fin de que dean
resposta a reclamacion no prazo dun mes.

A Axencia Espanola de Proteccidon de Datos podera igualmente remitir a reclamacion
ao responsable ou encargado do tratamento cando non se designase un delegado de
proteccion de datos nin estiver adherido a mecanismos de resolucion extraxudicial de
conflitos, caso en que o responsable ou encargado debera dar resposta a reclamacion
tamén no prazo dun mes.

5. Adecisién sobre a admision ou inadmision a tramite, asi como a que determine, se
for o caso, a remisién da reclamacién a autoridade de control principal que se considere
competente, debera notificarse ao reclamante no prazo de tres meses. Se, transcorrido
este prazo, non se producir a notificacidn, entenderase que prosegue a tramitacion da
reclamacion, conforme o disposto neste capitulo, a partir da data en que se cumprisen tres
meses desde que a reclamacion tivo entrada na Axencia Espafiola de Proteccién de Datos.

Artigo 10. Determinacion do alcance territorial.

1. Salvo nos supostos a que se refire o artigo 8.3 deste real decreto lei, a Axencia
Espanola de Proteccion de Datos debera, con caracter previo a realizacion de calquera
outra actuacion, incluida a admision a tramite dunha reclamaciéon ou o comezo de
actuacions previas de investigacion, examinar a sua competencia e determinar o caracter
nacional ou transfronteirizo, en calquera das stas modalidades, do procedemento que se
deba seguir.

2. Se a Axencia considera que non ten a condicién de autoridade de control principal
para a tramitacion do procedemento remitira, sen mais tramite, a reclamacién formulada a
autoridade de control principal que considere competente, a fin de que esta lle dea o curso
oportuno. A Axencia notificara esta circunstancia a quen, se for o caso, formulase a
reclamacion.

O acordo polo que se resolva a remisién a que se refire o paragrafo anterior implicara
0 arquivamento provisional do procedemento, sen prexuizo de que a Axencia dite, en caso
de que asi proceda, a resolucion a que se refire o numero 8 do artigo 60 do Regulamento
(UE) 2016/679.

Artigo 11.  Actuacions previas de investigacion.

1. Antes da adopcion do acordo de inicio de procedemento, e unha vez admitida a
tramite a reclamacion, se a houber, a Axencia Espafola de Proteccion de Datos podera
levar a cabo actuacions previas de investigacion a fin de lograr unha mellor determinacion
dos feitos e circunstancias que xustifican a tramitaciéon do procedemento.

A Axencia Espafiola de Proteccion de Datos actuara en todo caso cando sexa precisa
a investigacion de tratamentos que impliquen un tratamento masivo de datos persoais.

2. As actuaciéns previas de investigacion someteranse ao disposto no capitulo | e
non poderan ter unha duracion superior a doce meses contados desde a data do acordo
de admision a tramite ou da data do acordo polo que se decida a sua iniciacién, cando a
Axencia actue por propia iniciativa ou como consecuencia da comunicacién que lle fose
remitida pola autoridade de control doutro Estado membro da Unién Europea, conforme o
artigo 8.3 deste real decreto lei.

Sec. I.

Artigo 12.  Acordo de inicio do procedemento para o exercicio da potestade sancionadora.

1. Concluidas, se for o caso, as actuacions a que se refire o artigo anterior,
correspondera ao director da Axencia Espafiola de Protecciéon de Datos, cando asi
proceda, ditar acordo de inicio de procedemento para o exercicio da potestade
sancionadora, en que se concretaran os feitos, a identificacion da persoa ou entidade
contra a cal se dirixa o procedemento, a infraccién que se puido cometer e a sua posible
sancion.

2. Cando a Axencia Espafiola de Proteccion de Datos tefia a condicién de autoridade
de control principal e deba seguirse o procedemento previsto no artigo 60 do Regulamento
(UE) 2016/679, o proxecto de acordo de inicio de procedemento sancionador someterase
ao disposto nel.

Artigo 13. Medidas provisorias

1. Durante a realizacién das actuacions previas de investigacién ou iniciado un
procedemento para o exercicio da potestade sancionadora, a Axencia Espanola de
Proteccion de Datos podera acordar motivadamente as medidas provisorias necesarias e
proporcionadas para salvagardar o dereito fundamental & proteccion de datos e, en
especial, as previstas no artigo 66.1 do Regulamento (UE) 2016/679, o bloqueo cautelar
dos datos e a obrigaciéon inmediata de atender o dereito solicitado.

2. Nos casos en que a Axencia Espafiola de Proteccion de Datos considere que a
continuacion do tratamento dos datos de caracter persoal, a sia comunicacion ou
transferencia internacional comporta un menoscabo grave do dereito & proteccion de datos
de caracter persoal, podera ordenar aos responsables ou encargados dos tratamentos o
bloqueo dos datos e a cesacion do seu tratamento e, caso de estes incumpriren os ditos
mandatos, proceder a sta inmobilizacién.

3. Cando se presentase ante a Axencia Espanola de Protecciéon de Datos unha
reclamacion que se refira, entre outras cuestions, a falta de atencién en prazo dos dereitos
establecidos nos artigos 15 a 22 do Regulamento (UE) 2016/679, a Axencia Espafiola de
Proteccion de Datos podera acordar en calquera momento, mesmo con anterioridade a
iniciacion do procedemento para o exercicio da potestade sancionadora, mediante
resolucién motivada e logo de audiencia do responsable do tratamento, a obrigacién de
atender o dereito solicitado, e proseguindo o procedemento canto ao resto das cuestions
obxecto da reclamacion.

Artigo 14. Procedemento en relacién coas competencias atribuidas a Axencia Espafiola
de Proteccion de Datos por outras leis.

O disposto neste capitulo sera de aplicaciéon aos procedementos que a Axencia
Espafiola de Proteccion de Datos tefia que tramitar en exercicio das competencias que lle
foren atribuidas por outras leis.

Disposicion adicional primeira. Representacién espafiola no Comité Europeo de
Proteccién de Datos.

A Axencia Espafiola de Proteccion de Datos tera a condicion de representante comun
das autoridades de proteccion de datos no Comité Europeo de Proteccion de Datos.

A Axencia Espariola de Proteccion de Datos informara as autoridades autonémicas de
proteccion de datos acerca das decisions adoptadas no Comité Europeo de Proteccion de
Datos e solicitara o seu parecer cando se trate de materias da sia competencia.

Disposicion adicional segunda. Publicacién de resoluciéons da Axencia Espariola de
Proteccion de Datos.

A Axencia Espafiola de Protecciéon de Datos publicara as resoluciéns do seu director
que declaren haber lugar ou non & atencién dos dereitos recofiecidos nos artigos 15 a 22

do Regulamento (UE) 2016/679, as que pofian fin aos procedementos de reclamacion, as
que arquiven as actuacions previas de investigacion, as que sancionen con apercibimento
as entidades a que se refire o artigo 46 da Lei organica 15/1999, do 13 de decembro, de
proteccion de datos de caracter persoal, as que impofian medidas cautelares e as demais
que dispofia o seu estatuto.

Disposicién transitoria primeira. Réxime transitorio dos procedementos.

1. Os procedementos xa iniciados a entrada en vigor deste real decreto lei rexeranse
pola normativa anterior, salvo que o réxime establecido nel contefia disposiciéons mais
favorables para o interesado.

2. O disposto no numero anterior sera, asi mesmo, de aplicaciéon aos procedementos
respecto dos cales xa se iniciasen as actuacions previas a que se refire a seccion 2.2 do
capitulo Il do titulo IX do Regulamento de desenvolvemento da Lei organica 15/1999, do
13 de decembro, de proteccién de datos de caracter persoal, aprobado polo Real decreto
1720/2007, do 21 de decembro.

Disposicion transitoria segunda. Contratos de encargado do tratamento.

Os contratos de encargado do tratamento subscritos con anterioridade ao 25 de maio
de 2018 ao abeiro do disposto no artigo 12 da Lei organica 15/1999, do 13 de decembro,
de proteccion de datos de caracter persoal, manteran a sUa vixencia até a data de
vencemento sinalada neles e, en caso de térense pactado de forma indefinida, até o 25 de
maio de 2022.

Durante estes prazos calquera das partes podera exixir & outra a modificacion do
contrato a fin de que este resulte conforme o disposto no artigo 28 do Regulamento (UE)
2016/679.

Disposicion derrogatoria Unica. Derrogacion normativa.

Quedan derrogadas todas as normas de igual ou inferior rango que se opofian ao
establecido no presente real decreto lei e, en particular, os seguintes artigos da Lei
organica 15/1999, do 13 de decembro, de proteccion de datos de caracter persoal:

a) O artigo 40.
b) Os artigos 43 ao 49, con excepcion do artigo 46.

Disposicién derradeira Unica. Vixencia.

Este real decreto lei entrara en vigor o dia seguinte ao da sua publicacién no «Boletin
Oficial del Estado» e estarao até a vixencia da nova lexislacion organica de proteccion de
datos que tefia por obxecto adaptar o ordenamento xuridico espafiol ao Regulamento (UE)
2016/679 do Parlamento Europeo e do Consello, do 27 de abril de 2016, relativo a
proteccion das persoas fisicas no que respecta ao tratamento dos seus datos persoais e a
libre circulacion destes datos, e completar as suas disposicions.

Dado en Madrid o 27 de xullo de 2018.
FELIPE R.

O presidente do Goberno,
PEDRO SANCHEZ PEREZ-CASTEJON

